
БАСПАСӨЗ РЕЛИЗІ

«Қазақстан Республикасы Ұлттық Банкі Басқармасының кейбір қаулыларына өзгерістер мен толықтырулар енгізу туралы» Қазақстан Республикасы Ұлттық Банкінің 
Басқармасы қаулысының жобасын әзірлеу туралы

2025 жылғы «__» ___________	Астана қ.

Қазақстан Ұлттық Банкі «Қазақстан Республикасы Ұлттық Банкі Басқармасының кейбір қаулыларына өзгерістер мен толықтырулар енгізу туралы» Қазақстан Республикасы Ұлттық Банкінің Басқармасы қаулысының жобасы (бұдан әрі – Қаулы жобасы) әзірленгені туралы хабарлайды.
Жоба «Қазақстан Республикасының кейбір заңнамалық актілеріне қылмыстық жолмен алынған кірістерді заңдастыруға (жылыстатуға), терроризмді қаржыландыруға және жаппай қырып-жою қаруын таратуды қаржыландыруға қарсы іс-қимыл мәселелері бойынша өзгерістер мен толықтырулар енгізу туралы» Қазақстан Республикасының Заңын (бұдан әрі – Заң) және «Қазақстан Республикасы Ұлттық Банкінің ережесін және құрылымын бекіту туралы» Қазақстан Республикасы Президентінің 2003 жылғы 31 желтоқсандағы № 1271 Жарлығына өзгеріс енгізу туралы» Қазақстан Республикасы Президентінің 06.09.2025 жылғы № 984 Жарлығын (бұдан әрі – Жарлық) іске асыруға әзірленді.
Заң мен Жарлықтың ережелерін тиімді іске асыру мақсатында қаулы жобасында қолданыстағы нормативтік құқықтық актілерге өзгерістер мен толықтырулар енгізу көзделеді. Атап айтқанда, «Қылмыстық жолмен алынған кірістерді заңдастыруға (жылыстатуға), терроризмді қаржыландыруға және жаппай қырып-жою қаруын таратуды қаржыландыруға қарсы іс-қимыл туралы» Қазақстан Республикасы Заңының атауы нақтыланады, Ұлттық Банк туралы Ереженің өзгеруіне және Салық кодексінің жаңа редакциясының күшіне енуіне байланысты сілтемелік нормалар өзектендіріледі.
Бұдан басқа, ішкі бақылаудың автоматтандырылған ақпараттық жүйелеріне қойылатын талаптарды нақтылау және кеңейту, сондай-ақ төлем қызметтерін көрсету саласындағы ашықтық пен сенімділікті арттыруға бағытталған қосымша шаралар қабылдау ұсынылады. Бұл мониторингтің тиімділігін арттыруға, сондай-ақ күдікті қаржылық операцияларды уақтылы анықтауға және алдын алуға мүмкіндік береді.
Жалпы, аталған түзетулерді қабылдау төлем қызметтерін тұтынушылардың құқықтары мен мүдделерін қорғауды күшейтуге, азаматтар мен бизнесті құқыққа қарсы қызметке тарту тәуекелдерін азайтуға, сондай-ақ елдің қаржы жүйесіне деген сенімді нығайтуға ықпал ететін болады.
Қаулы жобасы бойынша ақпараттық кестемен Ұлттық Банктің сайтында танысуға болады.

Толығырақ ақпаратты мына телефон арқылы алуға болады:
+7 (7172) 77-53-66
e-mail: press@nationalbank.kz
www.nationalbank.kz

